
	INSTRUKSIES:

· Beantwoord slegs VYF vrae.  Afdeling A is VERPLIGTEND. Al die onderafdelings van hierdie vraag moet beantwoord word.

· Bykomend moet u TWEE vrae uit Afdeling B en TWEE vrae uit Afdeling C beantwoord.

· Die lengte van u antwoorde moet in ooreenstemming wees met die punte wat toegeken word.

	


	AFDELING A

VERPLIGTEND
VRAAG 1

KORTVRAE

Vraag 1.1 tot 1.6 is die kortvrae van Afdeling A. Skryf elke vraagnommer (die nommers van die onderafdelings ingesluit) in u antwoordboek neer en skryf u antwoord langs elke nommer neer.

1.1 Lees die volgende versgedeelte en beantwoord die vrae wat daarop volg.

“Rabbi, ons weet dat u ’n leermeester is wat van God afgekom het, want niemand kan hierdie wondertekens doen wat u doen, as God nie by hom is nie.”

1.1.1 Wie is die skrywer van hierdie vers?

1.1.2 Wat beteken die woord Rabbi?

1.1.3 Watter woord word in die sinoptiese evangelies vir wondertekens gebruik?

1.1.4 Wat wil die skrywer ons van Jesus leer?




  4x2 =

1.2 Dui aan of die volgende bewerings WAAR of ONWAAR is.

1.2.1
God is die Vader van alle mense.

1.2.2 Die Christelike kerk is op Pinksterdag gestig.

1.2.3 God het Israel gered as gevolg van hul gehoorsaamheid aan die wet.

1.2.4 Lofprysing is ook ’n vorm van gebed.

1.2.5
God het Homself aan ons deur Christus geopenbaar.


  5x2 =
	(8)

(10)


	1.3
Verduidelik elkeen van die volgende woorde in nie meer as twee sinne elk nie:

1.3.1 Evangelie

1.3.2 Heilig

1.3.3 Amen








          3 x 2 =

1.4
Kies ’n naam uit die onderstaande kolom om by die gegewe stelling te pas.


Skryf slegs die vraagnommer en die naam neer.
	(6)




	Melgisedek
	Nikodemus
	Barnabas
	Barabbas
	Gamaliël
	Migael
	Gabriël


	1.4.1 Hy was koning en priester in Abram se tyd.

1.4.2 Hy was Markus se neef.

1.4.3 Hy was die leermeester van Paulus.

1.4.4 Hy is ’n engel van wie ons in Judas se brief lees.

1.4.5
Hy het aan Jesus vrae gestel oor die wedergeboorte.


 5x2 =

1.5
Skryf slegs die korrekte antwoord vir elk van die volgende vrae neer.

1.5.1 In watter taal is die Nuwe Testament oorspronklik geskryf?

1.5.2 Hoeveel briewe in die Nuwe Testament is deur Paulus geskryf?

1.5.3 Hoeveel algemene briewe is daar in die Nuwe Testament?

1.5.4
Hoeveel apokaliptiese geskrifte vind ons in die Bybel?


 4x2 =

1.6
MEERKEUSEVRAE

Vir elkeen van die volgende vrae of stellings word vier moontlike antwoorde of verduidelikings gegee. Kies die korrekte antwoord en skryf dan slegs die toepaslike letter van u keuse langs die ooreenstemmende vraagnommer in u antwoordboek neer.

1.6.1 Tydens Jesus se geboorte was __________ die keiser.

A.
Augustus

B.
Kajafas

C.
Domitianus

D.
Pontius Pilatus

1.6.2 Die doel van die Evangelie volgens Matteus was om

A.
alles aangaande Jesus se dade bekend te maak.

B.
Jesus se wonderwerke aan te teken.

C.
die dissipels op te lei.

D.
die vervolgde Joodse Christen in sy geloof te versterk.


	(10)

(8)


	1.6.3 “Die hele huis is deurtrek met die geur van die reukolie.”

Bogenoemde aanhaling kom uit

A.
Matteus.

B.
Johannes.

C.
Lukas.

D.
Markus.

1.6.4 Die doel van die Evangelie volgens Lukas was om aan te toon dat Christus se verlossing universeel was. Hy doen dit deur

A.
middel van Ou Testamentiese aanhalings.

B.
in sy lesers se moedertaal te skryf.

C.
elke onbekende uitdrukking te verduidelik.

D.
die engele se getuienis dat die evangelie vir alle mense is, te gebruik.

1.6.5 Die brief van Jakobus is aan “die twaalf stamme wat in die verstrooiing is”, gerig.  Dit verwys na

A.
alle Jode in verstrooiing.

B.
die Diaspora.
C.
die Joodse Christene in die uithoeke van Palestina, digby Sirië.

D.
die Joodse Christene in die uithoeke van Babilon, naby Asië.

1.6.6 In die eerste brief van Petrus verwys die skrywer na Babilon. Dit verwys na

A.
Babilon aan die Eufraatrivier.

B.
Babilon in Egipte.

C.
Rome.

D.
Asië.

1.6.7 Die “uitverkore vrou” aan wie die tweede brief van Johannes gerig is, was

A.
sy eie vrou.

B.
iemand wat hy goed geken het.

C.
’n besondere vriend.

D.
die kerk, die bruid van Jesus.

1.6.8 Watter Judas was die outeur van die brief van Judas?

A.
Judas Barsabas

B.
Judas Iskariot

C.
Judas van Damaskus

 D.
Judas, broer van Jakobus

1.6.9 Die Boek Openbaring is op die eiland __________ geskryf.

A.
Patmos

B.
Sardinië

C.
Siprus

D.
Kreta

9x2 =

TOTAAL VIR AFDELING A:
	(18)

	AFDELING B

INLEIDING TOT DIE NUWE TESTAMENT
Beantwoord TWEE vrae uit hierdie afdeling.  Beantwoord AL die onderafdelings van die vrae wat u gekies het.

VRAAG 2

2.1 Watter bewyse is daar in die Evangelie volgens Matteus van Jesus se 

koninklikheid?
	(10)


	2.2
	Wanneer ’n mens ’n studie van die Evangelie volgens Matteus maak, word dit gou duidelik dat die outeur ’n Jood is wat vir Jode skryf. 


	Motiveer hierdie stelling.
	(12)


	2.3
	Die Pauliniese briewe toon duidelike ooreenkomste wat die vorm betref.


	Bespreek hierdie stelling deur te verwys na voorbeelde wat die tipiese vorm van die Pauliniese briewe illustreer.

2.4 
In die eerste brief van Johannes val hy die valse leer van die Gnostici aan. Hy weerlê hulle argumente met waarhede oor Jesus Christus. Identifiseer uit die volgende aanhalings VYF waarhede oor Jesus en skryf hulle neer.
	(16)

(10)


	“Van die begin af was Hy daar. Ons het Hom self gehoor; ons het Hom met

ons eie oë gesien ….”(1 Joh. 1:1)

“Dit skrywe ek aan julle, my liewe kinders, dat julle nie moet sondig nie. En as een van ons sondig – ons het Jesus Christus, die regverdige, as ons

voorspraak by die Vader.” (1 Joh. 2:1)

“Wie anders is dit wat die wêreld oorwin as hy wat glo dat Jesus die Seun van

God is.” (1 Joh. 5:5)


	2.5 
Beantwoord die volgende vrae oor Filippi.

2.5.1 Wat weet u van die stad Filippi?



2.5.2
Hoe is die gemeente in Filippi gestig?
	(4)

(8)

[60]


	VRAAG 3

3.1 Beantwoord die volgende vrae oor die Evangelie volgens Markus:

3.1.1
Verduidelik waarom gesê kan word dat Markus ’n baie menslike portret van Jesus skets.

3.1.2 Noem DRIE redes waarom gesê kan word dat Markus aanskoulike



besonderhede gee asof hyself ’n ooggetuie was.
	(8)

(6)


	3.1.3 Wat beteken die volgende Aramese woorde wat Markus in sy

Evangelie gebruik?

(a) 
Boanerges

(b)
Talita koem

3.2
Die volgende aanhalings kom uit die brief van Paulus aan die Filippense.


Bestudeer die aanhalings en beantwoord dan die vrae wat daarop volg.

3.2.1 “Ek was baie bly in die Here dat julle na so ’n lang tyd weer gewys het dat julle nog aan my dink.”(Fil. 4:10)

Hoe het die gemeente gewys dat hulle aan Paulus dink?

3.2.2 “Hy verlang gedurig na julle almal en bly hom daaroor kwel dat julle van sy siekte gehoor het.” (Fil. 2:26)

Na wie verwys Paulus in hierdie versgedeelte?

3.2.3 “Ek vermaan vir Euódia en ek vermaan vir Sintige om eensgesind te


wees in die Here.” (Fil. 4:2)

Hoekom moes Paulus vir Euódia en Sintige vermaan?


3.2.4 “Ek hoop om, as die Here Jesus wil, Timoteus gou na julle toe te


stuur ….”(Fil. 2:19)

Waarom wou Paulus juis vir Timoteus na die gemeente in Filippi stuur?

3.2.5 “God is my getuie. Hy weet hoe ek na julle almal verlang met die liefde van Christus Jesus in my hart.” (Fil. 1:8)

Waarom besoek Paulus nie die gemeente as hy so baie na hulle verlang nie?

3.2.6 “Pas op vir daardie dwaalleraars;  pas op vir daardie mense wat kwaad stig;  pas op vir daardie betekenislose besnydenis.” (Fil. 3:2)


Die Judaïste het ’n dwaalleer verkondig. Wat was die inhoud van die dwaalleer?

3.2.7 Wat is die hooftema van die brief aan die Filippense?

3.3
Beskryf die heerskappy van Jesus Christus in Sy kerk volgens Openbaring hoofstuk 1 – 3 onder die volgende opskrifte:


3.3.1
Die uniekheid van Sy heerskappy


3.3.2
Die mag van Sy heerskappy

3.4
Noem die name van DRIE gemeentes in Klein-Asië aan wie die boek Openbaring opgedra is.
	(4)

(2)

(2)

(2)

(2)

(2)

(4)

(2)

(10)

(10)

(6)

[60]


	VRAAG 4

4.1 Lukas het ’n besondere sin vir sosiale regverdigheid gehad. Verduidelik aan die hand van gepaste voorbeelde hoe hy, deur Jesus se optrede, God se liefde beklemtoon vir

4.1.1
heidene en sondaars.

4.1.2
armes en rykes.

4.1.3
Samaritane en Fariseërs.

4.1.4
vroue.

4.2 Verstrek VIER redes waarom die Evangelie volgens Lukas ook die Evangelie van Gebed genoem word.

4.3 Watter “Ek is”-uitspraak het Jesus na elk van die volgende gebeure gebruik?

4.3.1
Die vermeerdering van die brood

4.3.2 Die opwekking van Lasarus uit die dood

4.3.3 Die genesing van die man wat blind gebore is

4.4
Skryf die titels van die DRIE hoofafdelings waarin die briewe van Paulus verdeel is, neer.

4.5
Jakobus, die broer van Jesus, was die skrywer van die algemene brief van Jakobus.  Noem ander feite oor dié skrywer.

4.6
Wat beteken die woord Parakleet?  Watter skrywer in die Nuwe Testament het hierdie woord in sy geskrifte gebruik?


	(6)

(4)

(4)

(6)

(8)

(6)

(6)

(16)

(4)

[60]


	VRAAG 5

5.1 Lees die onderstaande verse uit die Evangelie volgens Johannes.  Gebruik elkeen van die aanhalings om te bewys dat Johannes die outeur was.

5.1.1
“Een van hulle, ’n sekere Kajafas, wat daardie jaar hoëpriester was…”

(Joh. 11:49)

5.1.2 “By die Skaappoort in Jerusalem was daar ‘n bad met die Hebreeuse
naam Betesda. Dit het vyf pilaargange gehad …” (Joh. 5:2)

5.1.3 “Die dissipels het verslae na mekaar gekyk en nie geweet wie Hy bedoel nie.” (Joh. 13:22)







3 x 4 =

5.2
Johannes sê dat dit nie sy doel is om Jesus se lewensverhaal te skryf nie.


Verduidelik wat Johannes se hoofdoel met sy Evangelie is.

5.3
Waar presies het Paulus hom bevind toe hy die brief aan die Filippense geskryf het?  Verstrek redes vir u antwoord en verduidelik hoe ons kan vasstel waar Paulus was.

5.4
Wie was die TWEE kerkleiers aan wie Paulus briewe geskryf het?
	(12)

(6)

(12)

(4)


	5.5
Verstrek VYF van die hooftemas van die brief van Jakobus.

5.6 Bespreek die betekenis wat Paulus se briewe vandag nog vir die gelowige en

die Christelike kerk inhou.

5.7 Aan wie het Johannes sy briewe geskryf?

TOTAAL VIR AFDELING B:
	(10)

(10)

(6)

[60]

	AFDELING C

DIE BYBELSE GRONDSLAG VIR DIE CHRISTELIKE GELOOF EN LEWE

Beantwoord TWEE vrae uit hierdie afdeling.  Beantwoord al die onderafdelings

van die vrae wat u gekies het.

VRAAG 6

6.1 Beantwoord die volgende vrae oor geloof en die Drie-eenheid.

6.1.1
Wanneer gelowiges bely dat hulle glo in “God die Vader, die Seun. 


en die Heilige Gees”, word daar nie na drie gode verwys nie. Waarom


word al die name dan genoem?

6.1.2 Verduidelik die verskil tussen glo in God en glo aan God se bestaan.


6.1.3
Wat is die verskil tussen God en ’n afgod?


6.1.4
Waar kom die ware geloof vandaan?


6.1.5
Is God die Vader van alle mense? Motiveer u antwoord.


6.1.6
Hoe word God die gelowige se Vader?

6.1.7 Watter ander woord is daar in die Nuwe Testament vir Vader of Pappie?

6.1.8 Waarom het God sy Seun na die aarde gestuur?
	(6)

(2)

(2)

(2)

(2)

(2)

(2)

(2)


	6.2
Skryf aantekeninge oor die


6.2.1
kruisiging van Jesus.


6.2.2
opstanding van Jesus.

6.3
Wat beteken die volgende begrippe?

6.3.1 Kerk

6.3.2 Die kerk is universeel


6.3.3
Die kerk is heilig
	(8)

(8)

(6)

(6)

(2)


	6.4
	Diefstal het ’n ernstige maatskaplike probleem in ons tyd geword.


	6.4.1
Watter gebod het met diefstal te doen?

6.4.2 Waarom waarsku Jesus die mense dat materialisme(die sug na



rykdom en besittings) ‘n struikelblok vir die mens kan wees?
	(2)

(2)

	6.4.3 Jesus verwerp nie rykes nie. Een van sy volgelinge was ’n ryk man.

Wie was dit?

6.4.4
Waarom word tydmors en luiheid deur die Bybel veroordeel?
	(2)

(4)

[60]


	VRAAG 7

7.1 Beantwoord die volgende vrae oor God se skeppingswerk.

7.1.1
Hoe kan mens God in die natuur leer ken?

7.1.2 Noem DRIE dinge wat die Bybel vir gelowiges van God leer wat ons nie in die natuur vind nie.


7.1.3
Wat glo Christene in verband met God as Skepper?

7.1.4 Wat is die doel van God se skepping?

7.1.5 God het op die sewende dag gerus. Die sewende dag is geheilig en as 

’n rusdag deur God ingestel.

Waarom het Jesus dan die Fariseërs veroordeel oor hulle manier van 

Sabbatsheiliging?

7.2
Lys die VIER hoofkenmerke van ’n Bybelse verbond.

7.3
Daar is baie verwysings in die Bybel oor die Wederkoms van Christus.


Verduidelik die volgende in verband met die Wederkoms:


7.3.1
Wat sal by die Wederkoms gebeur?


7.3.2
Wanneer sal die Wederkoms plaasvind?


7.3.3
Wat is die doel van die Wederkoms?

7.4 Geweld en dood is deel van die alledaagse lewe van die inwoners van ons land.

7.4.1
Waarom word moord en selfmoord nie deur God aanvaar nie?

7.4.2 Noem TWEE voorbeelde waar God in die Ou Testament die doodmaak

van ’n medemens wel toelaat.


7.4.3
Wie, in die Bybel, het die eerste moord gepleeg?
	(2)

(6)

(4)

(2)

(4)

(8)

(4)

(2)

(4)

(2)

(4)

(2)

	7.4.4 
Hoe het Jesus ‘n nuwe betekenis aan hierdie gebod gegee?


7.4.5
Wat het met moordenaars in die Ou Testamentiese tyd gebeur?

7.4.6 Waarom het Jesus vir Petrus betig toe hy Malgus se oor afgekap het?

7.4.7 Woede en wraak word deur God veroordeel. Wat leer Jesus die

gelowiges oor weerwraak?


7.4.8 Jesus word ook genoem “Vredevors”. Watter dieper betekenis

dra hierdie naam van Jesus?
	(2)

(2)

(2)

(2)

(2)

	
7.4.9
Waarom is die gebruik van dwelms sonde?
	(2)


	7.5
7.5.1
Wanneer sal jy iets as sonde beskou?


7.5.2
Op watter voorwaardes vergewe God sondaars?
	(2)

(2)

[60]


	VRAAG 8

8.1 In die Evangelie volgens Lukas lees ons dat die engele vir die skaapwagters gesê het: “Vandag is daar vir julle in die stad van Dawid die Verlosser gebore, Christus die Here!” (Luk. 2:11)

8.1.1
Na watter dorp verwys die engel as hy praat van die stad van Dawid?

8.1.2
Gee ’n ander naam met dieselfde betekenis as Verlosser.

8.1.3 Uit watter taal kom die naam Christus?  Wat beteken die naam Christus?

8.1.4 Die woord Here kom minstens 600 maal in die Nuwe Testament voor. Verduidelik die VIER betekenisse van hierdie woord.

8.2
Jesus was in DRIE ampte gesalf. Wat was hierdie ampte en hoe het Hy elkeen uitgevoer?

8.3
Nadat die Joodse Raad Jesus skuldig bevind het, is Hy na Pontius Pilatus geneem om Hom ter dood te laat veroordeel. Verduidelik die rol wat Pontius Pilatus in die slottoneel van Jesus se lewe op aarde gespeel het.

8.4 Beantwoord die volgende vrae volgens wat die Bybel oor die eerste gebod leer.

“Aanbid geen ander God naas My nie.”

8.4.1
Die res van die gebooie sou nutteloos wees as ’n mens nie die eerste gebod gehoorsaam nie.  Waarom sou u so sê?

8.4.2
Verduidelik wat Jesus bedoel het toe Hy gesê het: “Julle kan nie God en mammon dien nie.”
	(2)

(2)

(4)

(8)

(12)

(12)

(2)

(2)

	8.4.3
Watter kenmerkende eienskap het God wat geen afgod het nie?

8.4.4
Waarom is ’n bygeloof ook ’n oortreding van hierdie gebod?

8.4.5 Hoe kan Christene hierdie wet uitleef in ‘n land waar daar totale

godsdiensvryheid is?

8.5
Lees die volgende uittreksels oor Vigs in Suid-Afrika wat gepubliseer is in die Time Magazine, 26 Julie 1999.
	(2)

(2)

(4)


	“Ons gebruik die verkeerde woord,” sê Sean Drysdale, ’n desperate dokter in ’n plattelandse hospitaal in Hlabisa in die noorde van KwaZulu-Natal.
“Dit is nie ’n epidemie nie, dis ’n ramp.”


	Suid-Afrika is ernstig getref deur Vigs waardeur talle weeskinders

agtergelaat is en die arbeidsmark vernietig is.


	8.5.1 Uit die berig is dit duidelik dat Suid-Afrika op ’n ramp afstuur.  Noem TWEE gevolge (behalwe die dood) van Vigs.

8.5.2
Watter houding kan ‘n mens van die Christelike Kerk verwag tydens

so ’n ramp?
	(4)

(4)

[60]


	VRAAG 9

9.1
Noem VIER beloftes wat met die hemelvaart van Christus vervul is.

9.2 Wat leer die Bybel aangaande

9.2.1
die Heilige Gees as ‘n goddelike persoon?

9.2.2
die werk van die Heilige Gees?

9.3 “…..en een van hulle, ’n wetgeleerde, het Hom met ‘n vraag probeer vastrek.

“Meneer,” vra hy, “wat is die grootste gebod in die Wet?”

Wat was Jesus se antwoord?

9.4 Waarom het God die Sabbat – ’n rusdag – vir die mens gegee en wat is die

werklike doel van hierdie dag vir die Christen?

9.5 Beantwoord die volgende vrae oor die Ons Vader-gebed:

9.5.1
Verstrek die aanhef tot die Ons Vader-gebed soos ons dit in die


Bybel vind.

9.5.2 Waarom gebruik ons die woord “ons Vader” en nie “my Vader” nie?

9.5.3 Met watter gebod stem die bede “Laat U Naam geheilig word” ooreen?

9.5.4 Verduidelik die betekenis van die bede “Laat U Naam geheilig word”?

9.5.5
Wat word bedoel met die bede “Laat U Koninkryk kom”?


9.5.6
Wat vra ons as ons bid vir ons “daaglikse brood”?

9.5.7
Watter bede van die Ons Vader herinner ons aan die woorde van Jesus

die nag voor sy dood?  Verstrek die bede en die woorde waaraan dit ons
herinner.

9.5.8 Skryf die doksologie van die Ons Vader neer.
TOTAAL VIR AFDELING C:

TOTAAL:
	(8)

(8)

(10)

(8)

(8)

(2)

(2)

(2)

(2)

(2)

(2)

(4)

(2)

[60]

[120]

